QORTI TAL-APPELL KRIMINALI
IMRALLEF
S.T.O. PRIM IMHALLEF SILVIO CAMILLERI LL.D.

Seduta tal-Gimgha 13 ta’ Ottubru 2017

Appell Nru: 301/2016
lI-Pulizija
(Spettur Edel Mary Camilleri)
VS

Anthony Camilleri

[I-Qorti:

1. Rat l-akkuzi dedotti kontra l-appellant Anthony Camilleri, detentur tal-
karta tal-identita’ Maltija bin-numru 358163Makkuzat quddiem il-Qorti
tal-Magistrati (Ghawdex) bhala Qorti ta’ Gudikatura Kriminali talli:

F'dawn il-Gzejjer, u cioe’ fl-20 ta’ April 2016 ghall-habta ta’
13:45hrs:

Wagqt stagun maghluq ghall-ka¢c¢a tal-ghasafar mhux minn fuq il-
bahar, ikkacc¢ja jew ipprova jikka¢cja xi ghasfur, jew garr
munizzjon jew arma tan-nar barra |-ghata taghha. U dan bi ksur
tal-artikolu 18(1)(a) tal-Ligi Sussuidjarja numru 504.71;

Kif ukoll talli fl-istess ¢irkustanzi, zamm fxi fond jew kellu fil-
pussess tieghu, tant il-kontroll tieghu jew garr barra minn xi fond



jew fid-dintorni tieghu xi arma tan-nar, jew munizzjon elenkati fl-
Iskeda Il minghajr ma kellu licenzja taht dan I-Att. U dan bi ksur
tal-Artikolu 5(1) tal-Kapitolu 480 tal-Ligijiet ta’ Malta;

Kif ukoll talli fl-istess ¢irkostanzi, kiser kundizzjoni tal-Licenzja
mahruga skont ma hemm f'dan I-Att. U dan bi ksur tal-Artikolu 27
(1) tal-Kapitolu 480 tal-Ligijiet ta’ Malta;

Ghal dawn il-motivi, gie mitlub lil din il-Qorti, ir-revoka tal-licenzja/i
kemm dik tal-arma kif ukoll dik tal-ka¢¢a fisem I-imputat;

[I-Qorti giet mitluba illi barra li taghti I-piena tordna I|-konfiska tal-
corpus delicti u s-sospensjoni ta’ kull licenzja jew permess mahrug
tant ir-Regolament tal-2006 dwar il-Konservazzjoni tal-Ghasafar
Selvaggi ghall-perijodu li I-Qorti jidhrilha Ii hu xierag.

2. Rat is-sentenza tal-Qorti tal-Magistrati (Ghawdex) bhala Qorti ta’
Gudikatura Kriminali, tas-26 ta’ Frar, 2016, fejn il-Qorti, wara li rat |-
Artikolu 18(1)(a) tal-Ligi Sussidjarja numru 504.71, Artikoli 5(1) u 27(1)
tal-Kapitolu 480 tal-Ligijiet ta’ Malta, sabetlill-imputat Anthony Camilleri
hati tal-imputazzjonijiet migjuba fil-konfront tieghu u kkundannatujhallas
multa komplessiva ta' elfejn ewro (€2,000). Inoltre ordnat ir-revoka ta’
kull licenzja jew permess tal-insib, ka¢¢a u tal-garr u zamm ta’ armi
fisem il-hati ghal zmien ta’ sentejn mid-data tas-sentenza. Finalment il-
Qorti ordnatil-konfiska tal-iskrata¢ esebiti. (Dok MX1).

3. Rat ir-rikors tal-appell ta’ Anthony Camilleripprezentat fir-registru ta’ din
iI-Qorti fit-03ta’Gunju, 2016, li bih talab lil din il-Qortithassar u tirrevoka
Is-sentenza appellata li biha sabet lill-appellant hati tal-akkuzi kollha
migjuba fil-konfront tieghu, u dan billi ddikjaratu mhux hati taghhom u
konsegwentement illiberatu minnhom; alternattivament tirriforma s-
sentenza appellata fil-parti tal-piena nflitta u dan billi minfolk timponi

piena aktar ekwa u gusta ghac-c¢irkostanzi tal-kaz.

4. Rat l-atti u d-dokumenti kollha, semghet lill-partijiet jittrattaw I-appell.

5. ll-fatti allegati jistghu jigu riassunti kif gej:



Ghall-habta tas-1.35 pm uffi¢jali tal-pulizija kienu fuq patrol fl-area
maghrufa bhala Wied il-Mielah limiti tal-Ghasri u zewg vetturi b’xi
passiggieri go fihom gew osservati pparkjati fl-ghelieqi. Wahda mill-
vetturi kienet tappartjeni lill-imputat li gie informat li kienet ser issir
perkwizizzjoni gewwa l-vettura tieghu ghal oggetti konnessi mal-kacca.
[I-hin kien issa s-1.45 pm. Fil-perkwizzjoni nstabet fuq wara tal-vettura
borza tal-plastic b’'mitt skarto¢¢ ta’ kulur iswed u isfar. ll-borza bl-
iskrata¢ giet mizmuma mill-pulizija peress li kien stagun maghlug.
Inoltre, rrizulta li l-imputat ma kellux licenza biex izomm il-munizzjon li

nstab fil-pussess tieghu.

. L-aggravji tal-appellant Anthony Camillerijirrigwardaw |-apprezzament
tal-provi li I-appellant jirritjeni kien zbaljat, kif ukoll il-piena li I-appellant
jirritjeni kienet esagerata u sproporzjonata metawiehed jikkonsidra |-fatti

kollha tal-kaz.

. In kwantu ghall-apprezzament tal-provi l-appellant isostni li I-ewwel
Qorti, strahet biss fuqg ix-xhieda mressga mill-Prosekuzzjoniu skartat
kompletament il-provi mressqa mill-appellant. Huwa jilmenta li I-arma
tan-nar ma kinitx la fuqu u langas fil-vettura tieghu izda kienet fpost
iehorfejn joqghod huwa apparti |-fatt illi l-iskrata¢ misjuba fuqu kien
ghadukemm iddubahhom stante illi gew moghtija lilu minghand terza

persuna bhala rigal.

. In kwantu ghall-ewwel imputazzjoni |-appellant jirrileva i din titkellemfuq
stagun maghlug u ma ssir |-ebda referenza ghall-hinijiet tal-istess
stagun bhal ma jaghmel ir-regolament 19tal-istess Ligi Sussidjaija
numru 504.71. Ghalhekk stante illi I-appellant gie akkuzat b’garr ta’
munizzjoni waqt stagunmaghluqg taht I-Artikolu 18 tal-Ligi Sussidjarja
jinileva illi dan I-Artikolumhuwiex applikabli ghaliex fid-data imsemmija
fl-imputazzjoni u ¢ioe’ I-ghoxrin (20) t'April tas-sena elfejn u sittax (2016)

ghall-habta tas-saghtejn neqsinkwart (13.45 his) I-istagun kien miftuh.



9.

10.

11.

12.

13.

Izid I-appellant i madiex pruvat |-iskrata¢ ta’ xiex kienu u cioe’ jekk
kienux skrata¢c apposta tal-kacc¢a jewskrata¢ apposta ghat-target
shooting u/jew tal-isparar fuq il-plattini u ghalhekk hemm dubju
serjukemm verament huwa kiser id-dispozizzjonijiet tal-Ligi Sussidjaija
numru 504.71 senjatament |-Artikolu 18 (1) (a) taghha.

L-appellant jilmenta wkoll li I-ewwel u t-tieni imputazzjoni huma
alternattivi ghal xulxin ughalhekk jekk il-Qorti sabet htija tal-ewwel
imputazzjoni ma setghetx issib htija wkoll tat-tieni imputazzjoni. Inoltre,
stante li huwa kellu I-licenzjirelattivi u kellu I-licenzji sabiex jzomm il-
munizzjon huwa jsostni li ma kienx gieghed jikser id-disposizzjonijiet tal-
Kap 480 tal-Ligijiet ta’ Malta.

Finalment, l-appellant jirrileva |i stante illi gieghed jipprotesta I-
innocenza tieghu fir-rigward tal-ewwelzewgimputazzjonijiet ghandu jigi
liberat mit-tielet imputazzjonistante illi din hija in subsidiurn u temani
milli tinstab htija 0 meno tat-tieniimputazzjoni u konsegwenzjalment
peress li m'ghandux jinstab hati tat-tieni imputazzjoni huwa ghalhekk
ma kienx qgieghed jikser kundizzjoni tal-licenzjamahruga skont il-Kap
480 tal-Ligijiet ta’ Malta.

In kwantu ghall-piena |-appellantjissottometti illi ma kienx hemm
iI-bzonn i l-ewwel Qorti taghti kemm multa kif ukoll tordna r-revoka

permanenti tal-licenzji tal-appellant.

Inoltre jirrileva i I-Artikolu 18 jipprovdi tlettreati u cioe’ I-ikkacjar
jew li tipprovatikkacja xi ghasfur fi stagun maghluqg, il-garr tal-munizzjoni
fi stagun maghluq u I-garrta’ arma tan-nar barra |-ghata taghha fi stagun
maghluqg. Jghid li |-piena trid tirrifletti s-serjeta’ tar-reatu r-reat tal-garr
tal-munizzjon huwa reatminimu hafna meta anke kkomparat mar-reati I-
ohra elenkati tanht l|-istess Artikolu 18u ghalhekk il-piena kif enunéjata

ma kinitx idonea fi¢-¢irkostanzi tal-kaz.



Ikkunsidrat

14. Skont ir-regolament 10(6) ir-raba’ proviso tar-Regolamenti dwar
iI-Konservazzjoni tal-Ghasafar Selvaggi (A.L. 79/2006 kif emendat, L.S.
549.42) il-perjodi tal-istagun miftuh li matulhom ghandha tithalla ssir il-
kacca jigu stabbiliti mill-Ministru b’avviz fil-Gazzetta tal-Gvern. Bir-
regolament 3 tal-Avviz Legali 89 tal-2016 (L.S. 549.102) l-istagun tal-
kac¢a fir-Rebbiegha ghas-sena 2016 gie stabbilit bhala mis-17 ta’ April
sat-30 ta’ April, 2016, iz-zewg dati inkluzi. Skont ir-regolament 4 tal-
istess Awviz l-istagun tal-ka¢¢a fir-Rebbiegha ghandu jkun skont id-
dispozizzjonijiet tal-qafas stabbilit bir-Regolamenti dwar [|-Ghasafar
Selvaggi (Qafas biex Tigi Permessa Deroga li Tiftah I-Istagun ghal-
Kacc¢a tal-Gamiem u Summien fir-Rebbiegha). Ir-regolament 5(h) ta’
dawn l|-ahhar regolamenti (Avviz Legali 221/2010 kif emendat, illum
L.S. 549.57) jipprovdi Ili kull Licenzja Ghall-Kac¢a fir-Rebbiegha
ghandha tipprovdi li I-kacca tista’ ssir biss minn saghtejn gabel tlugh ix-
xemx sa nofsinhar matul il-gimgha, nhar ta’ Sibt u nhar ta’ Hadd u Festi
Pubbli¢i. Dan kollu jfisser li fis-sena 2016 I-istagun tal-kac¢a fir-
rebbiegha kien miftuh mis-17 ta’ April sat-30 ta’ April, 2016, iz-zewg dati
inkluzi, b’dan li matul il-gimgha — u d-data relevanti tal-20 ta’ April 2016
indikata fi¢-¢itazzjoni kien jum matul il- gimgha — il-ka¢¢a setghet issir
biss minn saghtejn qabel tlugh ix-xemx sa nofsinhar. Konsegwenza ta’
dan fil-hinijiet wara nofsinhar tal-20 ta’ April 2016 l-istagun tal-kacca fir-

rebbiegha kien maghlugq.

15. Ir-reat imputat fl-ewwel imputazzjoni huwa dak mahsub fir-
regolament 18(1)(a) tar-Regolamenti dwar il-Konservazzjoni tal-
Ghasafar Selvaggi (A.L. 79/2006 kif emendat; L.S. 549.42) li jipprovdi li
l-ebda persuna ma ghandha wagqt I-istagun maghluq ghall-kac¢a ta’ I-
ghasafar mhux minn fuq il-bahar, tikkac¢cja jew tipprova tikkaccja xi

ghasfur, jew iggorr munizzjoni jew arma tan-nar barra |-ghata taghha.



16. L-appellant fir-rikors tal-appell tieghu jikkoncedi li I-iskrata¢ i
nstabu fil-vettura tieghu kienu jappartjenu lilu izda jghid li l-iskrata¢
misjuba fuqu kien ghadukemm iddubahhom stante illi gew moghtija lilu
minghand terza persuna bhala rigal. Dan ma jibdel xejn mill-fatt Ii I-
iskrata¢ li nstabu kienu tieghu u fil-pussess tieghu meta nstabu wara
nofsinhar fil-jum matul il-gimgha tal-ghoxrin ta’ April. L-appellant
jissottometti li ma giex pruvat li l-iskrata¢ li nstabu fil-vettura tal-
appellant kienu skrata¢ ghall-kac¢ja izda setghu kienu ghal target
shooting jew ghal sparar fuq plattini. Ir-regolament in kwistjoni, izda,
jitkellem fug “munizzjon” u ma jaghmel ebda distinzjoni jekk dan kienx

bil-ghan ta’ ka¢¢a, jew ghal target shooting jew ghal sparar fuq plattini.

17. L-appellant jissottometti li la darba huwa kellu mhux ingas minn
tlett licenzi biex izomm armi tan-nar allura huwa kellu wkoll “dritt” illi
jgorr il-munizzjon tal-istess armi. lzda din hi kunsiderazzjoni
irrelevanti.lr-reat previst fl-ewwel imputazzjoni ma jaghmilx distinzjoni
bejn jekk il-munizzjon in kwistjoni huwiex licenzjat jew le. ll-garr ta’
munizzjon ta’ kull xorta, licenzjat jew le, waqt l-istagun maghluq ghall-

kacca tal-ghasafar mhux minn fuq il-bahar, huwa projbit.

18. L-aggravji tal-appellant dwar il-htija tal-ewwel imputazzjoni

gieghdin ghalhekk jigu respinti.

19. In kwantu ghat-tieni imputazzjonil-imputat ghandu ragun. Jirrizulta
li fiz-zmien relevanti kellu licenzja ghall-garr ta’ arma tan-nar ghall-ka¢c¢a
ta’ ghasafar fuq l-art u ghaz-zamma ta’ arma tan-nar ghal target
shootingjew kacc¢a kif ukoll Li¢enzja B ta’ sparatur fuq targets ghall-garr
ta’ arma tan-nar ghall-sparar fug plattini minn u ghal range licenzjat. Ma
rrizultax kjarament il-licenzja ghall-garr ta’ arma tan-nar ghall-ka¢c¢a
tinkludix licenzja ghall-garr ta’ munizzjon ghall-istess arma izda r-
Regolamenti Dwar il-Licenzji ghall-Armi (A.L. 177/2006 kif emendat,
Led. Suss. 480.02) jipprovdu fir-regolament 26(d) |i d-detentur ta’

Licenzja B fuq imsemmija ikollu I-jedd jakkwista, izomm, igorr, juza u

jnehhi ghadd ta’ mhux izjed min ghaxart elef balla bhala munizzjon
ghall-armi tan-nar hemm imsemmija. Ghalkemm il-munizzjon li nstab
gie deskritt bhala “cartridges 12 gauge” ma saret ebda prova ulterjuri li
teskludi li I-munizzjon in kwistjoni kien munizzjon ghall-armi tan-nar
msemmija fir-regolament 26(d) indikat u ghalhekk ma jistax jigi eskluz li

I-munizzjoni in kwistjoni kien kopert bil-Li¢enzja B li kellu I-appellant.

20. Ghalhekk I-aggravju tal-appellant fir-rigward tat-tieni imputazzjoni
gieghed jigi miqugh u l-imputat appellant ma hux ser jinstab hati ta’ din

l-imputazzjoni.

21. In kwantu ghat-tielet imputazzjoni, peress li din hi dipendenti fuq
sejbien ta’ htija tat-tieni imputazzjoni u mhux ser tinstab htija ta’ dik |-
Imputazzjoni isegwi li I-appellant irid jigi wkoll mehlus mill-htija ta’ din it-

tielet imputazzjoni.

22. In kwantu ghall-piena, in vista tal-fatt Ii I-imputat ser jigi liberat
minn tnejn mit-tlett imputazzjonijiet li taghhom instab hati mill-ewwel
Qorti il-piena trid tigi wkoll riveduta fid-dawl ta’ dak li rrizulta lil din il-
Qorti.

23. ll-piena prevista ghall-htija tal-ewwel imputazzjoni, kif gieghda
ssib din il-Qorti, hi ta’ multa ta’ mhux inqgas minn hames mitt euro (€500)
izda mhux izjed minn hamest elef euro ( €5000) u I-konfiska tal-corpus
delicti u “L-Qorti ghandha wkoll tordna s-sospensjoni ta’ kull licenzja jew
permess mahrug taht dwan ir-regolamenti® u taht it-Tagsima XV tal-
Kodi¢i tal-Ligijiet tal-Pulizija, ghal perjodu ta’ mhux angas minn sentejn
izda mhux aktar minn hames snin”. Ghal dak li ghandu x’jagsam mas-
sospensjoni  tal-licenzja, ghalhekk, din il-Qorti ma ghandha ebda
diskrezzjoni timponihiex jew le ghaliex is-sospensjoni hi mandatorja u
dak li hu diskrezzjonali huwa |-perjodu tas-sospensjoni li ma jistax ikun

ingqas minn sentejn izda ma jistax jeccedi |I-hames snin. Peress li I-

'Regolamenti dwar il-Konservazzjoni tal-Ghasafar Selvaggi A.L. 79/2006 kif emendat, Leg. Suss. 549.42
(504.71), Reg. 27(1)(2)(a) proviso.



ewwel Qorti imponiet is-sospensjoni ghall-perjodu minimu din il-parti

tas-sentenza ma tistax tigi varjata.

24, Din il-Qorti sejra izda tirriduci I-multa peress li I-appellant ser jigi

liberat minn zewq imputazzjonijiet li taghhom sabitu hati [-ewwel Qorti.

Ghall-motivi premessi tilga’ in parte l-appell ta’ Anthony Camilleri u
tirriforma s-sentenza appellata billi thassarha f'dik il-parti fejn sabitu hati
tat-tieni u tat-tielet imputazzjoni u minflok ma ssibux hati taghhom u
minnhom tilliberah, thassarha wkoll fejn ikkundannatu jhallas multa
komplessiva ta’ elfejn euro (€2000) u minflok tikkundannah ihallas
multa ta’ elf u mitejn euro (€1200) u tikkonfermha fil-bqija, b’dana Ii I-

perjodu ta’ sentejn stabbilit fis-sentenza appellata jibda jiddekorri mill-

lum.
(ft) Silvio Camilleri
Prim Imhallef
(ft) Silvana Grech
D/Registratur
Vera kopja

Ghar-Registratur



